
Notat frå møtet:

Statnett orientete om planar for Modalen/Steinsland stasjon og ny kraftledning.



031/2022: Godkjenning av innkalling og saksliste

Behandling:
Samrøystes vedteke.

Vedtak:
Innkalling og sakliste vert godkjent.

---------------------------------------------------------------------------------------------------------------------------

032/2022: Godkjenning av  møteprotokoll

Behandling:
Samrøystes vedteke.

Vedtak:
Møteprotokoll vert godkjend slik den ligg føre.

---------------------------------------------------------------------------------------------------------------------------

033/2022: Referatsaker

Behandling:
Samrøystes vedteke.

Vedtak:
Referatsaker vert tekne til orientering.

---------------------------------------------------------------------------------------------------------------------------

034/2022: Orienteringssaker

Behandling:
Ordførar orienterte om:
-Inntektssystemutvalgets NOU 22:10 er no lagt ut på høyring, med frist 22. desember. 
Kommunestyret får denne saka til drøfting og innspel på neste møte, med tanke på å vedta 



høyringsuttale i desembermøtet. Både kommunen og LVK vil lage høyringsuttale i saka.
-Det er planlagt møte med vegavdelinga til Vestland fylke 17. okt. Møtet inkluderer synfaring på 
flomutsette område mellom Mo og Øvre Helland, samt synfaring på strekket mellom Slottet og Mo i 
høve møtestadar, kantsikring og skadar på vegdekket.
-Laurdag 3. des vert det julefest for politikarar og tilsette med følge i Flodmaal. Nærare informasjon 
og invitasjon kjem.
-Modalen kommune vil gje 25000 kr til TV aksjonen i år, det støtta går til Leger uten grenser.
-Kontrollutvalet har valt tema for forvaltningsrevisjon i inneverande periode: Oppfølging av politiske 
vedtak

Rådmannen orienterte om:
-Kommunen har per dags dato busett fem flyktningar frå Ukraina. Det er ein utfordring med å ha nok 
tilgjengelege bustader på og nær Mo dersom ein skal busette fleire flyktningar. Det er vanskeleg å 
busette flyktningar langt frå butikk og andre servicetilbod når kollektivtilbodet er så begrensa. 
-På grunn av oppgradering av Kvernhusbekken bru, vert fylkesvegen i området stengt for 
gjennomgåande trafikk frå søndag 9. okt klokka 2000 til søndag 16. okt klokka 2359. Kommunen 
planlegg konsekvensar av stenginga i lag med mellom anna brannvesenet. Ein planlegg 
transportløysing for tilsette og evt innbyggjarar internt i kommunen denne veka. Det vert etablert 
gangbru for gåande i heile stengingsperioden.
-Statnett orienterte om planar for bygging av ny transformatorstasjon som skal erstatte dagens 
stasjon på Nygård. Eksisterende stasjon rives. Det er og planlagt å rive eksisterende linje mellom 
Nygård og Steinsland og bygge to nye linjer i dagens trase. Arbeidet vil kreve utviding av deler av 
Nygårdsveien og bygging av ca 2 km ny veg frå Balane mot Nygård. Tiltaka i Modalen er viktig for å 
sikre forsyningstryggleiken i regionen og forsterke nettet. Statnett svarte etter presentasjonen på 
spørsmål frå kommunestyret om alternative plasseringar og vurderingar knytt til desse 
prioriteringane. Prosessen vidare er at Statnett sender konsesjonssøknad til NVE om planane i løpet 
av 2022. NVE sender så saka ut på høyring til kommunar og andre interessentar.
Samrøystes vedteke.

Vedtak:
Sakene vert tekne til orientering.

---------------------------------------------------------------------------------------------------------------------------

035/2022: Løyving til rassikring på Kleivane

Behandling:
Teknisk sjef Tone Selmer Skuggevik orienterte om saka og svara på spørsmål.
Rådmannen orienterte om framlegget til finansiering av tiltaket.
Samrøystes vedteke.

Vedtak:
Rådmannen tilrår at det vert løyvd totalt 3 500 000 inkl. mva til rassikring i Kleivanebrekka.



Finansiering i investeringsrekneskapen: 

Mva-kompensasjon          kr 700 000

Overføring frå drift          kr  2 800 000

Finansiering i driftsrekneskapen:

Overf til investering           kr 2 800 000

Reduksjon av nettoløyving til Rådmannen/sentraladm          kr 2 800 000 

---------------------------------------------------------------------------------------------------------------------------

036/2022: Flaggreglement i Modalen kommune

Behandling:
Ordførar orienterte kort om saka. 
Håvard Engeseth stillte spørsmål om ein kan bruke det norske flagget til markering av pride 
istadenfor prideflagg. 
Ole Kristian Øvre Helland støtta forslaget om å bruke det norske flagget til markering av pride på 
offentlige bygg i kommunen.
Siren Bruvik, Roger Fure og Anne Britt Almelid tok ordet for å støtte bruk av prideflagg ved markering 
av pride.
Ann Jorunn Farestveit kom med framlegg til alternativt vedtak, der ein bruker det norske flagget til 
markering av pride istadenfor prideflagg.
Ordførar tok dei to framlegga til vedtak opp til votering mot kvarandre.
Ordførar tok alternativt framlegg til vedtak opp til votering. Framlegget fekk 6 stemmer: Ole Kristian 
Øvre Helland, Håvard Engeseth, Nathalia Osmo Yndestad, Linda Neset, Sigrunn Almelid Birkeland. 
Ordførar tok så rådmannens framlegg til vedtak opp til votering. Framlegget fekk og 6 stemmer, men 
ved bruk av ordføraren si dobbeltstemme vart framlegget vedteke. Dei som stemte for var: Kjetil 
Eikefet, Ove Eidsnes, Marit Kristin Nese, Anne Britt Almelid, Roger Fure og Siren Bruvik

Vedtak:
Kommunestyret vedtek «Flaggreglement for Modalen kommune» slik det ligg føre.

---------------------------------------------------------------------------------------------------------------------------

037/2022: Val av nytt kontrollutval i kommunestyreperioden 2019 - 2023

Behandling:
Ordførar orienterte kort om saka.



Samrøystes vedteke.

Vedtak:
Kommunestyret vel desse medlemane til nytt kontrollutval for kommunestyreperioden 2019 – 
2023:

Leiar: Sigmund Vikane

Nestleiar: Ove Eidsnes 

Medlem: Sigrunn Almelid Birkeland 

Medlem: Bjørn Helge Venås 

Medlem: Linda Tollefsen 

Varamedlem: Aud Almenningen Steinsland 

Varamedlem: Jan Arild Steinsland

---------------------------------------------------------------------------------------------------------------------------

